
زۆرێك لەهونەرمەندانی كورد و بەتایبەتیش هونەرمەندانی باكووری كوردس������تان لە 
ئەوروپا ژیان بەسەردەبن و خزمەت بەهونەری كوردی دەگەیەنن، هونەرمەند گولێش 
یەكێكە لەو هونەرمەندانەی كە لەساڵی 1994ـەوە لە ئەوروپا دەژیێت و خزمەتی 
هون������ەری كوردی دەكات، ناوب������راو توانیویەتی بەدەنگە خۆش������ەكەی خۆی 
جێگەی خۆی لەناو دڵی جەماوەر بكاتەوە، بۆیە بۆ زانینی دوایین زانیاری 
و چالاكییەكانی دەربارەی هونەرمەند گولێ ئێمە وەكو گۆڤاری گوڵان 

پرسیارمان ئاراستەی كردو ئەویش بەم شێوەیە وەڵامی داینەوە.

هونەرمەند گولێ:

هونەری كوردی كاریگەریی گەلانی دەوروبەری بەسەرەوەیە

* ماوەیەك������ە بزریت، هۆكارەكەی 
چییە؟

-بەر لە ماوەیەك من لەناو هەستێكی 
دایكایەتی دەژیام، هەستێك كە بە 
ق������ەد موزیك خۆش������ە، بێگومان 
ئەو هەستە خۆش������ە و پیرۆزە، 
خۆشەش  هەس������تە  ئەو  بەڵام 
لەگەڵ خ������ۆی زەحمەتی و 
بەرپرس������یاریەتی دیاری������ش 
دەهێنێت، م������ن ناچار بووم 
لەبەر كوڕی خۆم )میران( 
ماوەیەك لەبەرنامەكان دوور 
لەموزیك  بەڵام  بكەومەوە، 
 ، ە ت������ەو نەكەوتوومە دوور
كە  لاواندنەوەی  ب������ەو  من 
دەمگ������وت  بۆمنداڵەك������ەم 
رێ������گای موزیكم بەردەوامی 

پێدەدات.
*گولی لەكوێ لەدایكبووەو كەی دەس������تی 

بە گۆرانی وتن كردووە؟
-م������ن رۆژی یەكەم������ی جەژن������ی قوربان 
زستان  وەرزی  بەسەهەندی  لەسەرمایەكی 
لەقەزای خنوسی سەر بە شاری ئەرزەرۆم 
لەدایكبوومە، كاتێك من دەستم بەقسە كردن 
كردووە و ئەوكات دەستم بەكاری هونەری 
كردووە، چونكە ئەوەی دێتە بیرم هەرچی 
كەوتبا دەس������تم وەكو مایكرۆفون بەكارم 

دەهێناو بەدەستێكیش دەستماڵم دەهەژاند.
* بەبۆچوون������ی ت������ۆ بۆئ������ەوەی هونەرمەن������د 
پێش������بكەوێ) دەنگ - تێكس������ت –موزیكی( 

كامەیان گرنگترە بۆهونەرمەند؟
- ل������ە بنەڕەتدا هەم������ووی تەواوكەری یەكترن، 
ئەگەر ریزیان بك������ەم دەڵێم)دەنگ –موزیك - 

تێكست(.
* تائێس������تا كی هاریكاری������ت دەكات لەبواری 

هونەری دا؟
-كوڕی ئوندەر دینی������ز زۆر هاریكاری كردووم، 
تەمەن������ی لەمن بچووكترە و ش������ارەزایی زۆری 
هەی������ە لەهونەر، لە تەمەن������ی منداڵیدا من زۆر 
حەزی موزیكم بە ئەو پارڤ������ە دەكرد. گۆرانیم 
پ������ێ دەدا بۆ لەبەرك������ردن، ئێس������تاش ئەو وەك 
مامۆستای منە، جگە لە لەئوندەر لەماڵباتماندا 
خوشكی گەورەم میدیا و كاك عیرفان كەسكین 
هاریكاریی������ان كردووەمە، دوایی ئەوە من ژیانی 
هاوس������ەریم پێكهێنا ئ������ەو هاریكارییانە لەلایەن 

هاوسەرەكەم بەردەوام بووە.
* جگە لە تۆ لەناو ماڵباتەكەی ئێوە كەسی تر 

هەیە كاری هونەری ئەنجام بدات؟
- بەڵێ، كوڕی برام ئوندەر دینیز و خوش������كی 

گەورەم میدیا بەكاری هونەری خەریكن.
*خەون و ئاواتەكانت چین؟

- لە دڵەوە هیوادارم و دەمەوێ هەموو شەڕەكان 
كۆتاییان پێ بێت.

* لەناو كۆمەڵگ������ەی كوردیدا ئەگەر 
ئافرەت بیەوێت دەس������ت بەكاری 

هون������ەری بكات تووش������ی 
دێ������ت،  ئاس������تەنگ 

تووش������ی  تۆش  ئایا 
هیچ ئاس������تەنگێك 

هاتووی؟
نەخێ������ر،   -
ئەوەی  سەرەڕای 

هەرێمی سەرحەد بەستورێی كە كۆمەڵگەیەكی 
داخراو و كۆنە پەرستە، ماڵباتی ئێمە رووناكبیر 
و پێش������ەنگ و خۆش������بین بوون، ئەوەش بۆمن 
ش������انس بوو كە رێگەیان لێ نەگرتم و هەمیشە 
پشتگیریان لێ دەكردم. بۆیە دەبێت هونەرمەندی 
ژن هەمیش������ە هەوڵ بدات بۆ چاكسازیكردنی 

كۆمەڵگەی داخراو.
* بەڕای ت������ۆ هونەرمەندی كورد دەتوانێت بێ 

پشتگیری لایەنێك خۆی پێش بخات؟
- بەڵێ، ناتوانێت بەهونەرەكەی، بەڵكو دەتوانێت 
بەپش������تگیری پارتێك یان لایەنێك خۆی بهێنێتە 
رۆژەڤەوە، ب������ەڵام لەجیاتی ئەمە با هونەرەكەی 
خۆی پێش بخات پێش������كەوتن زیاتر واتا و مانا 
دەدات، بەڵكو دەبێ������ت هەر هونەرمەندێك خاوەن 
رامانێك������ی سیاس������ی بێت، ب������ەڵام هونەرمەند 
ڕاس������تەوخۆ خ������ۆی زۆر تێكەڵ بەسیاس������ەت 

نەكات.
* هون������ەری ك������وردی لە هەرچ������وار پارچەی 

كوردستان لەچ ئاستێك دایە؟
- لەو هەرێمانەی ك������ورد لێی دەژین موزیك و 
زمان������ی كوردی، كاریگ������ەری زمانی گەلانی 
تری پێوە دی������ارە، بۆ نموونە لە عێراق موزیكی 
عەرەبی كاریگەریی لەموزیكی كوردی كردووە، 
لەگەڵ ئ������ەوەش لە ئێ������ران كاریگەریی زمانی 
فارسی لەس������ەر موزیكی كوردی دیارە، دیسان 
لە توركیاش كاریگەری زمانی توركی هەروەها 
لەتوركیاش دەبینین كاریگەری زمان 
و موزیكی ئەوروپی لەسەر 
موزیكی توركی هەیە، 
كاریگەری  وات������ە 
موزیكی گەلانی 
ب������ەری  و ر و ە د
ك������ورد كاریان 
ل������ە موزیكی 
كردووە.  كورد 

خ������ۆی  لەرێ������ڕەوی  ك������وردی  موزیك������ی 
دووركەوتووەت������ەوە، لەب������ەر ئەوەی هەس������تێكی 
هون������ەری و پەروەردەی������ی موزیك������ی كوردی 
فلكلۆری بەش������ێوەیەك كە گرنگی پێ بدرێت 
كەمەو ئ������ەوەی دەبینین بۆ لایەن������ی ئابووری 

گرنگی بەموزیكی كوردی دەدرێت.
* چ هونەرمەندێك زۆر كاریگەری بەسەر تۆوە 

هەبووە؟
-من زیاتر داغبارم بەهونەرمەندی وەكو)ش������ڤان 
پەروەر و ونیزامەتین ئاریچ و هۆزان س������ەرهات 

و عایشە شان.
* دواین پڕۆژەی هونەریت چییە؟

- ئەگەر دەرفەت هەبێ بیرم لە دروس������تكردنی 
ئەلبومێ������ك كردۆتەوە و لەلایەك������ی دیكەوە بۆ 
كۆرۆی منداڵانیش كە من مامۆس������تایانم، دوو 

پڕۆژەی كلیپن.

تەلار هیرانی .،، هەموو شتێك لە پێناو وروژاندندا 
ئەكت������ەرەكان ئاس������تی داهێن������ان و شكس������تیان ل������ە 
بەرهەمێك������ەوە ب������ۆ بەرهەمێكی ت������ر دەگۆڕێت، بۆیە 
ناكرێت تۆ هەڵس������ەنگاندنت بۆ ئەكتەر لەسەر كەسایەتی 
ئەكتەرێك بێت كەبە ئەكتەرێكی سەركەوتوو ناوزەد كراوە 
یا ئەكتەرێكی تر بە فاشیل، بەڵكو دەبێت لەسەر بەرهەم 
بێ������ت چونكە ه������ەر بەرهەمەو كێش و س������ەنگی خۆی 
هەیە، رەنگە لە هەل������و مەرجێكی دیاریكراودا كۆمەڵێ 
فاكتەری یاریدەدەر هەبن بۆ سەركەوتنی بەرهەمێك، كە 
ئ������ەو فاكتەرانە لە بەرهەمێكی دیكەدا نەبن، وەك نواندن 
لە س������ەر دەس������تی دەرهێنەرێكی بەتوانا، یا تێكستێكی 
س������ەركەوتوو كە ئاوێتەی دەرهاوێش������تەكانی سەردەم و 
كۆمەڵگا بێت، یا كەش������و هەواو باری دەروونی ئەكتەر، 
یا ه������ەر هۆكارێكی دیكە كە زۆر ج������اران بە رێكەوت 
دروس������ت دەبن و ڕەنگە كەم رێ بكەوێت جارێكی دیكە 
بڕەخس������ێتەوە، زۆر جاران هەندێ بەرهەمی سەركەوتوو 
دەبنە مۆرك و ناونیشانی ئەكتەرێك كە رەنگە بە ئاسانی 
ل������ە هزرو خەیاڵی بین������ەردا كاڵ نەبنەوە، تا داهێنانێكی 
گەورەتر لەوەی یەكەمیان بە دەس������ت نەهێنێ، بۆیە ئەو 
خاڵی داهێنانە لەبەرهەمێكی سەركەوتوودا دەبێتە پێوەرو 
لەهەر بەرهەمێكی دیكەدا ئەو ئەكتەرە ببینێ ئەو خاڵی 
داهێنانەی بە بیردا دێتەوەو بەراوردی پێ دەكاتەوە، وەك 
بەراوردی شانۆیی )مەرگ و كچ ( لە گەڵ ژنەكەی 
ئەو ماڵە كە . بێگومان مەبەس������تم لە قەدگرتن نییە بە 
س������تایلێكی دیاریكراو، یا پەیوەست بوون بە دەرهێنەرێك، 
چونك������ە گۆڕینی س������تایل و ش������ێوە و دەرهێنەر كاری 
ئەكتەری س������ەركەوتووە، بەڵكو مەبەس������تم لە دەسەڵاتی 

ئەكتەرو تێپەڕاندنی توانایەتی . 
ت������ەلار ل������ەو میلۆدرامای������ەدا پاڵەوانێك������ی لیبۆكە 
زێت������ر لەوەی ئەكتەرێكی ش������انۆیی بێ������ت، ئەگەرچی 
لیبۆكەكانیش ئەكتەری كۆمیدین، بەڵام بە ش������ێوازێكی 
تایب������ەت ك������ە ئامانجی س������ەرەكییان دروس������ت كردنی 
كۆمیدیایە، چ لە نواندن دا چ لە ش������ێوەو جلو بەرگدا، 
دیارە كە جیاوازییەكی زۆریش هەیە لە نێوان كۆمیدیای 
ش������انۆیی و كۆمیدیای لێبۆكەكان، لە ڕووی بزووتنەوەو 
ئەداو دەن������گ و دیالۆگەوە، بۆیە زۆر جاران كە هەموو 
ئامانجەكان لە ش������انۆدا دەڕژێنە نێو فەلس������ەفەی تەنیا 
بەپێكەنین هێنانی س������واو دەڵێن ئ������ەم ئەكتەرە ئەكتەری 
كۆمێدی������ا نییە بەڵك������و لیبۆكە . م������ن وای دەبینم كە 
س������ەخت  لیبۆكێك  بۆ  ئەوەن������دەی  چەند 
بێت ببێت������ە ئەكتەرێكی ش������انۆیی 
دروس������ت، لە هەمان كاتیشدا 
بۆ ئەكتەرێكی ش������انۆییش 
سەخت و دژوار بێت ببێت 
بە لیبۆك، مەبەستم ئەوەیە 
خ������ۆ لێدانی 

تەلار لە بوونە لیبۆك رەنگە ئەزموونێكی ئاسان نەبووبێت، 
چونكە ئەو س������تایل و ئەزموونە لە ش������انۆی ئێمەدا كەم 
پیادە كراوە. لە هەموو حاڵەتێكدا دەبێت ئەو ئەزموونەی 
تەلار وەك خۆی تەماش������ا بكەین كە هەیە و بپرسین ئایا 

تەلار توانی ببێت بە لێبوكێكی سەركەوتوو ؟ 
بەر لەوەڵامدان������ەوەی ئەو پرس������یارە هەندێ ئامانج 
هەبوون لە پاڵ هەڵبژاردنی ئەو تێكستە، یاخود شێلانی 
تێكستەكە بۆ دروست كردنی ئەو فۆرمە خوازراوەی ئێمە 

بینیمان لەوانە : 
ختووكەدانی بینەر بە بەكارهێنانی هەندێ  	.1
بەئامانجی وروژاندن،كە  دەستەواژەو دیالۆگی سێكسی 
رەنگە بۆ بینەرێك كە كەپتی سێكسی هەبێت، بەشێوازێك 
لە شێوازەكان ببێتە هۆكار بۆ وروژاندن و بەجێ هێشتنی 

كاریگەری دەروونی . 
خ������ۆ ڕووتكرن������ەوەی هەن������دێ ئەندامی  	.2
جەس������تەی ئەكتەر بە دروس������تكردنی هەن������دێ دیمەنی 
سێكسی و لە پێناو هەمان ئامانج دیسان سەرچاوەیەكی 

دیكەبوون بۆ وروژاندن،
هەوڵ������دان ب������ۆ ش������ەرم ش������كاندنی بینەر  	.3
بەرامب������ەر بەو ش������ەختە كۆمەڵایەتیان������ەی كە ڕووی 
راستی ئارەزووەكانی دەشارنەوە و گەڕانەوە بۆ هەقیقەتە 
مرۆییەكان، لە ڕێگەی وروژاندنی پرسیاری راستەخۆ لە 

بینەرو بە قسەهێنانی .. 
بەپێكەنین هێنانی بینەر بەشێوەو دیالۆگ  	.4

و مكیاج .
5.	 هەوڵدان بۆ بەش������داری پێكردنی بینەرو 
ئاوێتە بوونی بەشانۆ وەك ئەكتەرێكی شانۆیی و دروست 
كردنی پرس������یارێك ك������ەوا لە بینەر بكات ببێ بەش������ێك 

لەشانۆگەرییەكە. 
بەڵام تا چەن������د ئەو ئامانجانە كە تەلار كاری بۆیان 
ك������رد چوونە نێو چوارچیوەیەك������ی هونەری ؟ چەندیش 
چێژێكی رۆحییان بە بینەر بەخش������ی؟ بەشێوەیەك كە لە 
هۆڵەكەدا هاتە دەرەوە یا كاتێ ش������ەو سەری خستە سەر 
سەرینەكەی كام لە دیمەنەكانی بە مێشكدا رابووردنەوە ؟ 
رەنگە ئێستاش دوای تێپەڕ بوونی چەند ساڵێك مەستی 
مەرگ و كچ بەری نەدابم . بەڵام هەر ئەوەندە دیمەن و 
چێژی نمایشی ژنەكەی ئەو ماڵە لە مێشكمدا مابوو تا 

لە دەرگای دەرەوەی هۆڵەكە چوومە دەرەوە ...
ئەو پرس������یانەی تەلار بە شێوەیەك بینەری دووچاری 
تەنگەتاوی دەكرد، كە كرۆكی ش������انۆگەرییەكەو چێژی 
ش������انۆیی ل������ە بیر بچێت������ەوە، یا كارێك ب������كات ریتمی 
ش������انۆگەرییەكە لە هزری بین������ەردا دابەزێنێ و جڵەوی 
خەیاڵی خۆی و جەمالیەتی شانۆگەرییەكەی لە خەیاڵدا 
بس������ڕێتەوە، من پێم وایە زۆر قس������ە هەبوون دەبوایە بە 
زمانی ئەدای ش������انۆیی و هێمای ش������انۆیی بەرجەستە 
كرابوونایە، ئەوەندەی تەلار پەنای بۆ دیالۆگی وروژێنەر 
دەبرد، ئەوەندە پەنای بۆ ئەداو بەرجەستەی جەستەیی 
نەب������رد، ئەو كەمتر توانی زمانی جەس������تە بەكار 
بێنێ، بەقەد ئەوەندەی ویستی كەبتی سێكسی 
بینەر ق������ۆرخ بكات، بەڵام ئای������ا ئەگەر ئەو 
دیالۆگ و نمایش������ە لە لای������ەن ئەكتەرێكی 
پیاوەوە بكرابوایە هەمان ئاستی دەبوو؟ ئێمەی 
بینەر بۆی������ە هاتبووینە ش������انۆگەرییەكە تا 
نواندنێكی هونەری ببینین، لە بری ختۆكە 

دانی بینەر .

 ت������ەلار وەك نوان������دن ب������ە كەرەس������تە هون������ەری و 
جەس������تەییەكانی خۆیەوە كەمتر دەسەڵاتی ئەوەی هەبوو 
جیاوازی لە نێوان لیبۆكەكەو ژنەكەدا دروس������ت بكات، 
هەموو پەنا بردنێكی تەنیا بە لووتە س������وورەكەوە بوو، كە 
نەیدەتوانی ببێتە فاكتەرێكی ج������وداكاری لە نێوان ئەو 
دوو كەس������ایەتییەوە. بۆیە بینەر كەمتر دەیتوانی ئەو دوو 
كەسایەتیە لێكتر جودا بكاتەوە، وێڕای لاوازی لە دەنگ 
و بەجێ نەهێشتنی مەودای بێدەنگی و چێژ وەرگرتن لە 
كشوماتی ..لەو بەینەدا دەسەڵات پێشكانی ئەكتەرو زاڵ 
بوونی بەسەر توانستەكانی دەردەكەوێت،ئەگەر ئەكتەرێكی 
بەتوانا بێت، من لە گەش������تەكەی حەسەندا زۆر سەرسام 
بووم بە كامەران رەئووف كە لە شانۆگەرییەكەداو لە یەك 
كاتتدا دەسەڵاتی ئەوەی هەبوو پێنج كەسایەتی بەیەكەوە 
نمایش بكات و بۆ هەر كەس������ایەتیەكیش رەسمی خۆی 
بكێشێ و هەر یەكێكیشیان جیاواز لەوی تریان، بەڵام بێ 
ئەوەی هەموو ئەو كەسایەتییە جیاوازانە ئاستی نواندنی 

كامەران وەك ئەكتەر دابەزێنن ..
ت������ەلار وەك ئەكتەر توانس������تی خ������ۆی هەیە، بەڵام 
گرن������گ ئەوەیە دەرهێنەر چ������ۆن دەتوانێت تەوزیفی ئەو 
توانس������ت و جەس������تەیە بكات كە ئەكتەر هەیەتی، ئەو 
ل������ەلای دەرهێنەرێكی وەك د. ف������ازڵ لە مەرگ و كچ 
دا ئەكتەرێكی تر بوو، لە ژنی ئەو ماڵەش شتێكی ترە، 
مەبەستیشم لە گۆڕینی كەسایەتی و ستایل و شێوازی 
شانۆگەرییەكە نییە، بەڵكو مەبەستم لە توانست و ئەدای 
ئەكتەریی ئەوە، كە تێی������دا دوچاری جۆرێك لە دابەزین 
هات بەپێچەوانەی چاوەڕوان������ی زۆرێك لەو بینەرانەی 
هێشتا كاریگەرییەكانی شانۆگەری مەرگ و كچیان لە 

مێشكدا هەر مابوو . 
خ������ۆ ئەگەرچ������ی ناوێكی زلی دەرهێن������ان ) كارین 
باریستراند ( بە ش������انۆگەرییەكەوە نووساوە، كە جۆرێك 
لە ریكلامی ش������انۆیی دەنوێن������ێ، ئەگەرنا لە ڕووی 
دەرهێنانەوە شانۆگەرییەكە س������ادەیی و ڕووكەشییەكی 
زۆری پێ������وە دیارە و دەرهێنەر نەیتوانیوە وەك پێویس������ت 
توان������او وزە هونەرییەكانی ت������ەلار قۆرخ بكات، كە زۆر 
لەوەن������دە زێترە كە بینیمان، كەواتە من وای بۆ دەچم كە 
ئەو دەرهێنەرە زێدەكارییەكی نەخس������تۆتە سەر هونەری 

تەلار بە قەد ئەوەندەی كەمی كردۆتەوە .
ن������ەك هەر ل������ە ڕووی دەرهێنانەوە بگ������رە لە ڕووی 
تێكستیش������ەوە تەلار پرس������ێكی گش������تی هەڵبژاردووە 
)خیانەت������ی هاوس������ەران ( لە كاتێكا ئەو جۆرە كێش������ە 
كۆمەڵایەتی������ە ش������تێكی ب������اوو س������واوەو ل������ە هەموو 
كۆمەڵگاكان������ی دنی������ادا هەی������ە و پانتاییەكی ئێجگار 
فراوان لە ژیان������ی كۆمەڵگاكاندا داگیر دەكات، ئەوەی 
ك������ە هون������ەرە ئەوەیە كە ئێمە چی لە ن������او ئەو هەزاران 
كوێرە گرێیانەی ن������او خیانەتدا هەڵبژێرین كە دوور بێت 
لە خیتابی������ەت و بە زمانی هونەر بەرجەس������تە بكرێت، 
دوورل������ە زمانی هونەریش هێ������ز زمانێكی دیكەی ئەو 
كاریگەرییەی لە ش������انۆدا نابێت بۆ گەیاندنی پرسێك، 
ئەوەتا لەو بەینەدا پرسیارێك ڕوو بە ڕووی بینەر دەبێتەوە 
ئەویش ئەوەیە ئایا دوور لە لایەنە هونەرییەكان پرس������ی 
خیانەت هیچ كاریگەرییەكی جێهێشت لە هزرو دەروونی 
بینەردا،ی������ان هەر تەنیا پرس������ێكی راگوزارو كاتی بوون 
و هیچ ش������وێنەوارێكی دەروونییان بەجێ نەهێشت لای 
بینەر؟ بۆیە من پێم وایە پرس������ە سێكسیەكە وای كردبوو 

پرسە بنەڕەتیەكەشی شاردبۆوە. 

زنجیرە فیلمی بەڵگەنامەیی »ئێرە تایلەندە« ئامادەی نمایشە

دوای 14 ساڵ، كازم 
ساهیر بە نوێنەرایەتی 
یونیسێف دەگەڕێتەوە 

عێراق

زنجی������رە فیلمی بەڵگەنامەی������ی »ئێرە تایلەندە« لە وێنەگرت������ن و دەرهێنانی هونەرمەندی س������ینەماكار »بێهروز 
ئەسراری« و لە ئامادەكردنی »كەریم بەختیاری« ئامادەی نمایشە.

فیلمی بەڵگەنامەیی تەلەفیزیۆنی »ئێرە تایلەندە« لە وێنەگرتن و دەرهێنانی »بێهروز ئەسراری« و لە ئامادەكردن، 
نووسین، پێشكەشكاریی و خوێندنەوەی »كەریم بەختیاری« كە لە 4 ئەڵقەی 40 خولەكی پێكهاتووە و لە ماوەی 15 
رۆژ ل������ە وڵاتی تایلەند وێنەی گیراوە، لە دوای تەواوبوونی كارەكانی دۆبلاژكردنی، قۆناغەكانی دەنگدانان و موزیك 

و مۆنتاژ كۆتایی پێهات و ئامادەی نمایشە.
ئەم زنجیرە فیلمە بەڵگەنامەییە لەس������ەر داوای كەناڵی ئاسمانیی Kurdistan TV و بە 

كوردی ئامادە و دابەش كراوە و بە ماندوبوونێكی زۆری گرووپی ئامادەكار هاتۆتە بەرهەم، 
كە بەم زووانە لە كەناڵی ئاسمانیی كوردستان تی ڤی نمایش دەكرێت.

س������تافی ئامادەكاری زنجیرە فیلمی بەڵگەنامەیی »ئێرە تایلەندە« لە ماوەی ئەو 15 
رۆژەدا كە لە وڵاتی تایلەند بوونە، زۆربەی شوێنە گرنگەكانی ئەو وڵاتەیان بەسەر كردەوە 

و وێنەیان لێگرتوون.
جی������اوازی ئەم زنجیرە فیلمە بەڵگەنامەییە بەنیس������بەت زنجیرە فیلمی بەڵگەنامەیی 
»ئێرە ئافریقایە« كایەی پێشكەش������كاری بەرنامەیە لەگەڵ ئاژەڵ و بوونەوەرەكانی وەكو 

مار، دولفین، شێر، مەیموون و تیمساح كە سەرنجڕاكێشە.

رێكخراوی نەتەوە یەكگرتووەكان بۆ منداڵان )یونیس������ێف( رایگەیاند كە هونەرمەندی گەورەی عێراقی كازم س������اهیری هەڵبژاردووە وەك 
باڵیۆزی نییازپاكی لە عێراق و، بۆ ئەمەش دووش������ەممە 9ی ئەم مانگە س������اهیر و رێكخراوی ناوبراو لە بەغدا پرۆتۆكۆلی ئەم نازناوە وەك 

یەكەم كەس لە عێراق مۆركرا.
ئیس������كەندەر خان نوێنەری یونیس������ێفە لە عێراق لە كۆنگرەیەكی رۆژنامەوانی كەلەگەڵ س������اهیر لە بەغدای پایتەختی عێراق سازكرا بوو 
رایگەیاند: رێكخراوەكەیان بڕیاریدا ئەم نازناوە ببەخشێتە كازم دوای ئەوەی دڵنیابوو كە لەتوانایدا هەیە ببێتە هۆكارێكی گەورە بۆ باشتركردنی 

باری گوزەرانی منداڵانی عێراق.
س������اهیر بە كراسێكی ش������ین ئارمی رێكخراوەكەی بەسەرەوە بوو هاتە ناو هۆڵی كۆنگرەكەوە كە لە بارەگای نەتەوە 

یەكگرتووەكان لە ناوچەی سەوز لە بەغدا رێكخرابوو، بەچەپڵەی رۆژنامەنووس و ئامادەبووان پێشوازی كرا.
شڵەژاوی و شەیدایی كازم بۆ ئەم هاتنەوەی بۆ عێراق بە رواڵەتییەوە دیار بوو، چونكە لە ساڵی 1997ز، وڵات 
بەجێ دەهێڵی و نەگەڕاوەتەوە عێراق، بۆیە لەدەستپێكی وتەكانیدا وتی: زۆر بیرم ئەكردن، و تیشی: خۆشحاڵم 
دووای ئەو هەموو س������اڵە بەنوێنەرایەتی یونیس������ێف و بە خزمەتكردن بە منداڵان������ی وڵاتەكەم گەڕاومەتەوە. 
س������اهیر نەیتوانی لەوشەكانیشیدا ئەو شەیداییە بش������ارێتەوە، بۆیە چەندین جار لە كۆنگرەكەدا ئەو رستەیەی 
دوبارە دەكردەوە )گەڕانەوەكەم هەس������تێكە ناتوانم وەسفی بكەم( وتیش������ی: نەمتوانی چاوەڕێ بكەم تاوەكو 
فڕۆكەكە بنیشێتەوە تاوەكو بزانم بەغدا چۆنە، هەر لە ئاسماندا چاوم فڕیبوو، لە گەڕەكەكانی بەغدا ورد 

دەبوومەوە.
لەوەڵامی پرس������یارێكدا كە ئایا بۆچ������ی ئەو هەڵبژێردراوە و، كەس������ێكی بەناوبانگی تر لەناو عێراق 
هەڵنەبژێردراوە  ساهیر وتی: دڵی ئێمە بۆ ساتێكیش عێراقی جێ نەهێشتووە. وتیشی: زۆرجار لەوانەیە 
لەدەرەوەی وڵات بتوانی باشتر خزمەتی وڵاتەكەت بكەیت، ئەو پەیامەی چەند ساڵە بۆ عێراقی هەڵدەگرم 
لە رێگەی هونەرەكەمەوە ئەگەر لەوڵات بومایە ئاوا بەباش������ی نەدەگەیش������ت، هەر بۆیە ئەو هەموو ساڵە 

چاوەڕێم ك������ردووە، دووری خۆم لە وڵاتەكەم كرد بەقوربانی خەڵك و خاكەكەی، چونكە خزمەتكردنەكەم لە 
چوونەوەم بەپێویستتر دانابوو، ئێستەش بەكارێكی هونەری نەگەڕاومەتەوە، بۆخزمەتی عێراق لێرەم.

سەرەڕای ئاستەنگەكان هەر پێویستمان 
بە سینەمای كوردییە

ه������ەردوو فیلمی)پەڕینەوە لە غوبار( و )ش������وێنیێك بۆ یاری- KICK OFF( دوو كاری س������ەركەوتووی س������ینەماكاری كوردی 
)ش������ەوكەت ئەمین كورك(ین و بەرهەمی حكومەتی كوردس������تانن، هەڵبەت بەر لەم دوو كارە كاری دیكەیشی هەبوو، یەكەمیان بەناوی 
كوردس������تانەوە بەش������داری لە چەندین فیستیڤاڵی جیهانیدا كردووە، لە هەمان كاتدا ژمارەیەك خەڵاتی جیاجیای بەدەستهێناوە و دەنگ و 
س������ەدایەكی زۆری هەبوو لە میدیا جیهانییەكان، ئەمەش ئەنجامی گرنگی پێدانی حكومەتی هەرێمە بە هونەری س������ینەما و ئەرك و 

ماندوبوونی دەرهێنەر و گشت ستافی فیلمەكەیە. 
فیلمی دووەمیش )شوێنیێك بۆ یاری- KICK OFF( لە رێوڕەسمی كۆتایی چاردەیەمین خولی فیستیڤاڵی نێونەتەوەیی فیلمی 

پووسان لە كۆریای باشوور خەڵاتی 30 هەزار دۆلاری بەشی »رێڕەوە نوێیەكان« بەدەستهێنا.
هەروەها لە چواردەیەمین خولی فیستیڤاڵی نێونەتەوەیی فیلمی پووسان زیاتر لە 173 هەزار و 500 كەس لە وڵاتی كۆریای باشوور 
بۆ بینینی فیلمەكان دانیشتن، 2200 كەس لەوانە 370 پەیامنێری بیانی هەواڵەكان و رووداوەكانیان لە راگەیاندنەكانی جیهان بڵاوكردەوە. 
لەم فیستیڤاڵەدا بە گشتی 355 فیلم نمایش كران و سینەماكانی ئەم فیستیڤاڵە زیاتر لە 800 جار میوانداری هۆگرانی سینەما بوون 

بەشێوەیەكی گشتی بەشداری لە چەندین فیستیڤاڵی جیهانیدا كردووە و نزیكەی 20 خەڵاتی جیاجیای بەدەستهێناوە.
بۆ ئەوەی لە نزیكەوە ئاگاداری كارەكانی داهاتووی )ش������ەوكەت ئەمین( بین لە پێوەندییەكدا رووبەڕووی چەند پرس������یارێكمان كردەوە 

كە بەم شێوەیە وەڵامی داینەوە.

* دوای فیلمی )شوێنێك بۆ یاری( ئێستا چی نوێت هەیە؟
- بێگومان دەرهێنەر هەمیش������ە بیر لە شتی نوێ دەكاتەوە، منیش ئێستا 
س������ەرقاڵی كارێكی دیكەی نوێم كە هاوبەش������ە لەگ������ەڵ چەند وڵاتێك، 
ئێس������تا لە قۆناغی خۆ ئام������ادە كردنداین و پەنا بە 
خ������وا دوای ماوەیەكی دیك������ە دەكەوینە كار و 
ئەوكات وردەكارییەكانی بڵاودەكەینەوە، بەڵام 
نووس������ینەوەی سیناریۆی  ئێس������تا خەریكی 

فیلمەكەمم.
*)پەڕینەوە لە غوبار( و )شوێنێك بۆ یاری- 
KICK OFF( دوو فیلمی سەركەوتوو بوون، 
خاڵە لاواز و بەهێزەكانی ئەم دوو فیلمە چین و چ 

جیاوازییەك لە نێوانیاندا بەدی دەكرێت؟
- سەبارەت بەم پرسیارە پێویستە رای خەڵكی 
تر وەربگیرێت و كەسانی تایبەتمەند و پسپۆر لەو بوارە 
هەڵس������ەنگاندنی بۆ بكەن، سینەما خۆی كارێكی پڕ 
زەحمەتە و پێویس������تە دەرهێنەر و س������تافەكە بە گشتی 
هەم������وو هێز و تواناكانی خۆیانی بۆ تەرخان بكەن بۆ ئەوەی 
فیلمێكی س������ەركەوتوو پێش������كەش بكەن، لە نووسین و تەكنیك و 
كوالیتییەكەی لە ئاس������تێكدا بێت كە لەسەر ئاستی جیهانی وەك 

فیلمێكی سینەمایی قبووڵ بكرێت.
* دوای ئەو س������ەركەوتنە بەرچاوەی ك������ە فیلمی )پەڕینەوە لە 
غوبار( بە دەس������تی هێنا، تۆ خۆت هی������چ پێوەرێكی تایبەت بە 
خۆت دانا بۆ ئەوەی كارەكانی دواترت ئەگەر 

باشتریش نەبن لە ئاستی ئەو فیلمەدا بن؟
-پێموای������ە ئ������ەم پرس������یارەش پێویس������تە 
رەخنەگران و ئێ������وەی رۆژنامەنووس وەڵامی 
بدەنەوە و بەدواداچوونی لەس������ەر بكەن، بەڵام 

شەوكەت ئەمین: 

ئەوەی ب������ەلای منەوە گرنگە ك������ە ئێمە فیلمێكی 
بازرگان������ی بەرهەم ناهێنین، ب������ەلای منەوە بابەتی 
فیلمەكە زۆر گرنگە بۆیە دوای فیلمی )پەڕینەوە 
لە غوبار( فیلمی )ش������وێنێك بۆ یاری( بەرهەمهێنا 
ل������ە یاری������گای كەركوك بۆ م������ن زۆر گرنگ بوو 
ب������اس لە نەهامەتییەكانی ئەو خەڵكەی لە كەركوك 
دەژین باس بكەم و بیكەم بە فیلمێكی س������ینەمایی 
گرن������گ، هەر بۆیەش كاتێ������ك چیرۆكی فیلمەكەم 
نووسی لەگەڵ كەسایەتی چەند وڵاتێك بەتایبەتی 
ژاپۆن باس������مان كرد و ئەوانیش كە ئ������اگادار بوون 
فیلمەكە دەربارەی كێشەیەكی مرۆڤایەتییە و ئێستا 
لە واقیعی ئەوە وڵات������ەدا بوونی هەیە گرنگیان بە 
بابەتەكە دا، بۆیە دوای تەواوبوونیش������ی بە هەمان 
ش������ێوەی گرنگییان پێدا بەوەی هەوڵیاندا بۆ ئەوەی 
لە فیستیڤاڵە س������ینەماییە نێودەوڵەتیەكان بەشداری 

بكات.
* لە گشت ئەو فیستیڤاڵانەی بەشداریت كرد، 
بێگومان لیژنەی هەڵسەنگاند راو سەرنجی خۆیان 
هەی������ە، گرنگترین ئەو رەخنان������ەی لە ئێوە دەگیران 
س������ەبارەت بە فیلمەكە بوون زیات������ر لە چ بوارێكدا 

بوون؟ 
-زۆر شت دەربارەی ئەم دوو فیلمە وترا و نووسرا 
ل������ە میدیاكانی كوردس������تانی و عەرەبی و تەنانەت 
جیهانیش، بەڵام شتی گرنگ لەم دوو فیلمە ئەوەیە 
ك������ە چیرۆكی واقیعی������ن و هەردووكیان وەك فیلمی 
دیكیۆمنتارین، هەروەه������ا باس لە چیرۆكی ژیانی 
راس������تەقینەی كوردس������تان و عێراق دەكەن، ئەمەش 
سەرنجیانی راكێش������ا كە دەبینن ئەم فیلمە هەندێك 
راستی كۆمەڵگەی كوردی و بارودۆخی دوای شەڕ 
و گەنجان������ی نەوەی نوێ نیش������ان دەدات، هەروەها 
لە تەكنیكی فیلمیش س������ەرنجیانی راكێش������ا كاتێك 
دەیانبینی زۆر ل������ە واقیعەوە نزیكە وەك فیلمەكانی 
نیو ریالس������تی ئیتاڵی، بەشێوەیەكی گشتی ئەمانە 
گرنگترین خاڵ بوون كە گفتوگۆیان لەسەر دەكرد.

* پێتوایە تاكەی سینەمای كورد لەو بارودۆخەی 
ئێستایدا دەمێنێتەوە؟

- ئەمە پرس������یارێكی گرنگە و بە ئاسانی وەڵام 
نادرێت������ەوە، ئەو كارانەی س������ینەماكارانی كورد تا 
ئێستا كردوویانە و بەردەوامن كاری گرنگن و لەسەر 
ئاس������تێكی بەرفراوان لە جیهان هاتوونەتە ناساندن، 
بەڵام پێویس������تە كار بۆ دامەزراندنی سینەمایەكی 
ناوخ������ۆ و نەتەوەی������ی بكرێت بەجۆرێ������ك بە هەموو 
توانای������ەك هەوڵ بدرێت كە فیلمی كوردی تەنیا لە 
دەرەوە و لە فیستیڤاڵەكاندا نمایش نەكرێت و خەڵات 
بەدەس������ت بهێنێت، بەڵكو پێویس������تە لەسەر ئاستی 
ناوخۆش نمایش بكرێ و جەم������اوەر بیبینێت، بۆیە 
س������تراتیژیەتی دامەزراندنی سینەمایەكی نەتەوەیی 

شتێكی زۆر گرنگە و دەبێ لەبەر چاو بگیرێت.
*گرفتەكانی بەردەم هاتنە كایەی سینەمایەكی 

نەتەوەیی چین؟
- بێگوم������ان ئەو گرفت و ئاس������تەنگانە زۆرن، 
لەوانە و لە هەموویش������یان گرنگتر دروس������تكردنی 
هۆڵی نمایشی س������ینەماییە كە بەشێكی سەرەكییە 
لەو س������تراتیژیەتە، چونكە ئێمە لە كوردستان تەنیا 
ژمارەیەك������ی كەم ل������ە هۆڵی س������ینەمامان هەیە، 

نمایشكردنی فیلمی سینەمایی كارێكی زەحمەتە، 
بەرهەمهێنانی فیلمیش بە هەمان شێوە.

هەروەها دەمەوێ ئاماژە بە شتێكی دیكەش 
بكەم ئەویش ئەوەیە كە بەرهەمهێنانی فیلم و 
هاوكاری كردنی بەشێوەیەكی ناپرۆفیشناڵ 
بەڕێوە دەچی������ت، ئەمەش پێویس������تی بە 
رێكخستنێكی بەهێز هەیە بۆ هێنانەدی 
س������ینەمایەكی ناوخ������ۆی نەتەوەیی بۆ 
ئ������ەوەی س������ینەما ببێت ب������ە كەلتوور 
نەك تەنی������ا بۆ كۆمەڵە كەس������ێك یان 
دەرهێنەرێك كە فیلمێكی ئاس������ت بەرز 
بەره������ەم دەهێنێت، بەڵك������و بۆ خەڵك بە 
گش������تی، چونكە خەڵكیش حەز دەكات 
ئەم فیلمانە ببینێت و لە هەمان كاتدا لە 
هۆڵەكانی سینەمای كوردستان دابنیشێت 

و سەیری فیلمی بیانی بكات.
و  گرف������ت  گش������تی  بەش������ێوەیەكی 

ئاستەنگەكان زۆرن و نەبوونی هۆڵی سینەما 
خۆی لە خۆیدا یەكێكە لە گەورەترین گرفتەكان 

بۆ دامەزراندنی سینەمای نەتەوەیی، بەڕای من 
س������ەرەڕای ئەو ئاس������تەنگە زۆرانەی كە بەردەوام 
هەن، بەڵام پێویس������تە هەوڵ بدەین بۆ هینانە كایەی 

سینەمای نەتەوەیی.
* ئێس������تا بەشی س������ینەما لە كۆلێژی هونەرە 
جوانەكان هەیە، پێتوایە دەرچووانی ئەم بەشە دەتوانن 
خزمەت بە سینەمای كوردی بگەیەنن و ئەو پەیامە 

بگەیەنن كە لە سەر شانیانە؟
- ئەمەش پرسیارێكی گشتییە و وەڵامدانەوەی 
ئەوەندە ئاس������ان نییە، چونكە وەك پێش������تر ئاماژەم 
پێك������رد پێویس������تە كاری زۆر بكرێ������ت ب������ۆ بواری 
س������ینەما، بەشێوەیەكی گش������تی ئەمەش كارێكی 
زۆر زەحمەت������ە و ماندووبوونێك������ی زۆری دەوێ������ت، 
بەش������ی س������ینەما ماوەی 8 س������اڵە كراوەتەوە و تا 
ئێس������تا زۆر كاری ئەنجامداوە، بەڵام بەشێوەیەكی 
سیس������تەماتیك و زانس������تی نەبوون و دەتوانین بڵێین 
زیاتر كاری تەجریبی بووە، لێرەوە دووبارەی دەكەمەوە 
پێویستە سیستەمێكی پرۆفیش������ناڵ بێتە ئاراوە بۆ 
بەرهەمهێنان و لە هەم������ان كاتدا بۆ بڵاوكردنەوەی 
ئەم فیلمانە، گش������ت بەڕێوەبەرایەتییەكانی سینەما 
دەتوانن رۆڵێكی ئەكتیڤ ببینن لەم مەس������ەلەیەدا، 
هەروەها پێویس������تە كۆنگرە و كۆنفرانس ببەس������تن و 
كەسانی پسپۆر و ش������ارەزا ئامادەی بن و بیروڕای 

دەرهێنەرانی كوردی و بیانییەكان وەربگرن.


